
Harian Ekspres (KK), Malaysia

Perlindungan bil elektrik: Lebih 8 juta
pengguna domestik terima manfaat

KUALA LUMPUR: Lebih lapan juta atau sehingga 9o
peratus pengguna domestik Tenaga Nasional
Berhad (TNB) bakal menerima manfaat susulan
keputusan kerajaan meningkatkan aras perlindun-
gan bil elektrik daripada 600 kilowatt-jam (kWj)
kepada 80okWj sebulan.

Presiden dan KetuaPegawai Eksekutif TNB Datuk
Shamsul Ahmad bq%gta peningkatan aras perlin-
dungan itu merghgkumi tambahan hampir satu
juta penggund_Homestik berbanding penetapan
sebelum ini¥higi mengurangkan beban kos sara
hidup ragat, khususnya dalam mendepani fenom-
ena cu anas dan jerebu.

“5?] gai syarikat utiliti nasional, keutamaan TNB
adatah untuk memastikan rakyat terus menikmati
KeKalan elektrik yang selamat dan berdaya harap

Sdalam tempoh yang mencabar ini.
“Pada masa yang sama, TNB akan terus
memainkan peranan secara proaktif untuk mem-
bantu pengguna mengurus penggunaan elektrik

secara lebih cekap melalui akses kepada maklumat,
teknologi dan pilihan penggunaan tenaga yang
bersesuaian,” katanya dalam sidang media menge-
nai perkara itu di sini, Jumaat.

Menerusi keputusan kerajaan itu, kesemua peng-
guna domestik dengan penggunaan 8ookWj dan ke
bawah sebulan dikecualikan daripada caj Pelarasan
Kos Bahan Api Secara Automatik (AFA), Cukai Jualan
dan Perkhidmatan (SST) lapan peratus, serta caj
peruncitan RM10 dalam bil bulanan mereka.

Pelaksanaan perlindungan tambahan itu berkuat
kuasa bagi penggunaan elektrik bermula Septem-
ber hingga 31 Dis 2026, dengan jumlah penguran-
gan bagi bulan September akan dikreditkan secara
terus dalam bil elektrik bulan Oktober.

Bagi menampung pengecualian caj AFA dan caj
peruncitan sepanjang tempoh berkenaan, TNB
dijangka menanggung implikasi kewangan
berjumlah antara RM120 juta hingga RM150 juta. -

